
Tagata o le Puipuiga Lautele 
O ai le Tagata o le Puipuiga Lautele? 
O le tagata  o le puipuiga lautele o se tagata ofisa tutoa’tasi e nafa ma le 
puipuia o aiā tatau ma mana’oga o tamaiti ma tupulaga talavou e i lalo o 
le puipuiga o le tamaititi. E aofia ai tamaiti ma tupulaga talavou o lo’o 
nonofo i lalo o vaavaiga a isi po o latou tau-aiga,  i nofoaga mo tamaiti, i 
nofoaga o fai ai faasalaga, nofoaga mo ē e faaletonu le mafaufau po o 
nofoaga faafalepuipui.  

 

O le Ofisa o le Puipuiga Lautele e tuuina atu le latou lagolagosua tutoatasi 
e ala atu i  tagata asiasi atu ma tagata ofisa e vaaia le puipuiga o tamaiti. O 
tagata asiasi ma tagata e puipui i aiā o tamaiti e fesoasoani ma 
faamalosia’au i tamaiti ma tupulaga talavou i le faamautinoaina o loo 
amana’ia o latou manatu ma manaoga ma ia faamaliena foi o latou 
manaoga. 

E faapefea ona fesoasoani se tagata asiasi? 
E iai le vaega taua a tagata asiasi a le OPG i le puipuiga o le aiā a le 
tamaititi.  E avanoa i latou i soo se taimi e mana’omia ai e le tamaititi po’o 
le tagata talavou le latou fesoasoani poo ni fautuaga; o nei fautuaga e ono 
fa’atatau i le latou tausiga, aiā tatau, po o mataupu o a’afia ai i latou. 

E maua e tamaiti uma lava e omai, pe toe ulufale mai fo’i, se asiasiga mai 
le tagata asiasi ona iloa ai lea o le tulaga o asiasiga e fua aga’i i mana’oga 
ta’itoatasi o le tamaititi poo le tagata talavou. 

O nisi nei o faata’ita’iga o fesoasoani e mafai ona tuuina atu e le tagata 
asiasi:  

 ia faamautinoaina o loo faamaliena o latou manaoga i le nofoaga o loo 
nonofo ai. 

 faasoaina atu  lo latou manatu i le tagata ofisa e puipuia i latou. 

 fesoasoani e foia ni faafitauli po’o ni feesesea’iga 

 fesoasoani ina ia mafai ona latou ola ta’ito’atasi pe a latou o ese mai. 

E faapefea ona fesoasoani le tagata ofisa o loo puipuia 
aiā o tamaiti.  
E ofoina atu e le OPG le auaunaga a o latou tagata ofisa faapitoa i tamaiti 
ma tupulaga talavou i totonu o le Puipuina o Fanau i le avatu o fautuaga, 
faamatalaga ma le lagolagosua i le: 

 tuuina atu o faamatalaga ma fautuaga i mataupu tau tulafono o lo’o 
latou popole ai 

 fesoasoani atu ia i latou ina ia amanaia o latou manatu i fonotaga o 
vaega faaleaiga, ofisa faamasinoga ma i’uga o faamasinoga. 

 lagolagoina i totonu o fonotaga faalefaamasinoga ma saunia sui mo 
mataupu faaletulafono ma nisi mataupu. 

 fesoasoani i le aumaia o se talosaga i luma o le faamasinoga e fa’atatau 
i fa’aiuga na faia e le puipuiga o tamaiti, pe fa’atatau fo’i i fa’atonuga o 
le puipuiga. 

 fesoasoani i le tamaititi poo se tagata talavou o loo iai se faafitauli ona 
ua faamalolo pe ua tuli ese ma le aoga. 

 

 

 

Faafesoota’i mai matou mo nisi 

faamatalaga 

Ofisa o le Puipuiga o Tagata Lautele 

Telefoni: Vili Fua 1800 661 533 po’o le  07 
3225 8325 

SMS: 0418 740 186 

Imeli: child@publicguardian.qld.gov.au  

Website: www.publicguardian.qld.gov.au 

Afai e te fia feso’ota’i mai ma ia faamatala 
atu se mataupu i lau gagana, faamolemole 
vili le Auaunaga o Gagana Faaliliu i le 13 
14 50 ma fai ia e feso’ota’i le Ofisa o le 
Puipuiga Lautele. 

